
 އަޙމްަދު ސަލީމް{ ދާއރިާގެ މެނބްަރު  ހރޯަފުށި ؛ }ރިޔާސަތުގއަި އިންނެވީ ކމޮިޓީގެ މޤުައްރރިު 

 

  ރިޔާސަތުން ވާހަކަދެއްކެވުން:

ކޮމިޓީގެ   ޗޭންޖު  ކްލއަިމެޓް  އެންޑް  އެންވަޔަރަންމަންޓް  މަޖިލީހުގެ  ރައްޔިތުންގެ  ބއަްދަލުވުން،    7`.  ވަނަ 

ތިއްބެވީ  މި  ހޒާިރވުެވަޑައިގެން  ވަގުތު  މި  ކޮމިޓީގައި  ދަންނވަަން.  މަރުޙަބާ  މެންބަރުންނަށް  އއިޒްަތްތެރި  ހުރިހާ 

ގޮތުން   އައިޓަމެއް. އެއީ ފެލިދެ   2އިއްޒަތްތެރި މެންބަރުން. މިއަދުގެ އެޖެންޑާގައި މި އޮތީ    5އަޅުގަނޑު ހިމެނޭ 

މި   މައްސަލައެއް.  ހުށަހަޅާފައިވާ  ކައުންސިލުން  ނ.އަތޮޅު  މައްސަލައަކާއި  ހުށަހަޅާފއަިވާ  ކއަުންސިލުން    2އަތޮޅު 

މައްސަލަ ކޮމިޓީއަށް ރައްޔިތުންގެ މަޖިލީހުގެ ރައީސް މި ފޮނުއވްާފައި މވިަނީ. އިދާރީމޭޒުން، އަޅުގަނޑު އިދާރީމޭޒަށް  

މި   ދަންނަވާލަނީ  ހުށަހެޅިފއަިވާ    2މި  އައިޓަމް  ފުރަތަމަ  އެޖެންޑާގެ  އިއްވަވއަިދެއވްުމަށް.  ކޮމިޓއީަށް  މައްސަލަ 

މައްސަލައަކީ މިއީ. އަޅުގަނޑު ފުރަތަމަ ތި ބޭފުޅުންނަށް ފރުުޞަތު އަރވުާނަން ކޮމިޓީން މި މައްސަލަ ބަލަން ފެނޭތޯ  

ނވުަތަ ނޫންތޯ. ދެން އޭގެފަހުގައި ކަންނޭނގެ މިކަމުގައި މައްސަލަ ބަލާނެ ގޮތެއް އަޅުގަނޑުމެން ކުރިއަށްގެންދާނީ.  

މިއީ ވ.އަތޮޅު ފެލިދޫ އަތޮޅު ކއަުންސިލުން ފޮނުވާފައި އޮތް މއަްސަލއަެއް. ދެން އެތަނުގައި ތަރއަްޤީކުރާ އަންބަރާ  

އެ   މީގައި  ކަންތައްތަކެއް  ފާހަގަކުރެވޭ  ކަމަށް  ކުރި  ޚިލާފަށް  ގާނޫނާ  ތަރއަްޤީކުރުމުގައި  ރިސޯޓު  ރަށުގައި 

ބޭފުޅުންނަށް  ތި  މެދުގައި  ކުރިއަށްގެންދއިުމާ  ބެލުން  މައްސަލަ  މި  ކޮމިޓީން  އެހެނވްީމާ،  ފާހަގަވެގެންދިޔައީ. 

)ވަގުތުކޮޅަކަށްފަހު(   ސާފުކޮށްލަން.  ބޭނުން  އަޅުގަނޑު  ގޮތެއް  ދާއިރާގެ  ފެނވިަޑައިގަންނަވާ  އިއޒްަތްތެރި  ގައްދޫ 

 .މެންބަރު

 

 ޒާހިރު ވާހަކަދއެްކެވުން: ގއަްދޫ ދާއިރާގެ މެންބަރު އަޙްމަދު 

ފަރާތްތަކުން   ހޯދަންޖެހޭ  އަޅުގަނޑު ހުށަހަޅަން މި މއަސްަލަ އަޅުގަނޑުމެން އިތުރަށް ދިރާސާކޮށް ބަލައި މަޢުލޫމާތު 

 މަޢުލޫމާތު ހޯދފާއަި މިކަން ހނިގާދިޔަގޮތް ރަނގަޅަށް ސާފުކޮށްލަން. 

 

 ރިޔާސަތުން ވާހަކަދެއްކެވުން:

ކުރިއަށްގެންދވެުމަށް.   ބެލުން  މައްސަލަ  ހުށަހެޅުމަކީ  މެންބަރުގެ  އިއޒްަތްތެރި  ދާއިރާގެ  ގއަްދޫ  މއަްޗަންގޮޅި  އާދެ! 

 މިހރާު. އަޙްމަދު ޚައިތަމް މެންބަރު އިއްޒަތްތެރި  ދެކުނު ދާއިރާގެ

 

 އަޙްމަދު ޚައިތަމް ވާހަކަދއެްކެވުން:  މއަްޗަންގޮޅި ދެކުނު ދާއިރާގެ މެންބަރު

ޝުކުރިއްޔާ އިއްޒަތްތެރި މުޤައްރިރު. ގައްދޫ ދާއިރާގެ އިއޒްަތްތެރި މެންބަރު އަޙްމަދު ޒާހރިު އެ ހުށަހެޅއުްވި ގޮތަށް  

އަޅުގަނޑު ތއާީދުކުރަން. މިކަމަކީ އަޅުގަނޑުމެން ދޫކޮށްލަންވާނެ ކަމެއް ކަމުގައި އަޅުގަނޑު ނުދެކެން. ހމަަ ވީހވާެސް  

 އިން ޑެޕްތްކޮށް އަޅުގަނޑުމެންނަށް ބެލުނު ވަރަކަށް ބަލާފއަި މިކަން ކުރިއަށްގެންދަން އަޅުގަނޑު ވެސް ތއާީދު.  

 

 ރިޔާސަތުން ވާހަކަދެއްކެވުން:

  .މެންބަރުއިއްޒަތްތެރި ވިލިނގިލި ދާއިރާގެ އާދެ! ޝުކުރިއްޔާ.  

 

 ވާހަކަދެއްކެވުން:  ވިލިނގިލި ދާއިރާގެ މެންބަރު ސަޢުދު ޙުސއަިން

ބަޔަކާ   ސަރވޭކުރާ  މަސައްކަތް  މި  ތިމާވެށީގެ  ޕާޓީ  ތަރޑް  މީގައި  ފެންނަނީ  އަޅުގަނޑަށް  ޝުކުރިއްޔާ.  އާދެ! 

މީގެ ފެކްޓް ފައިޑިންގ ހޯދަން. މިކަން ހިނގާފައި އޮތީ ކިހިނެއްތޯ، ތިމާވެއްޓަށް މީގެ   ހޯދއަިގެން އެބަޔަކު ލައްވާ 

އަދި   ސވުާލުކޮށްގެން  ފަރާތްތަކާ  އެކިއެކި  އަޅުގަނޑުމެން  މިހާރު  ލިބިފައިވޭތޯ.  ގެއްލުންތަކެއް  އަސަރުތަކެއް،  ކިހާ 

އެހެނވްީމާ،  ދާނީ.  މިކަން  ބިނާކޮށް  މއަްޗަށް  ވާހަކައެއްގެ  ދައްކާ  އެބަޔަކު  ދއެްކިއަސް  ހާޒިރުކޮށްގެން  މިހެން 

އެންވަޔަރަންމަންޓް ކޮމިޓީއަށް މިފަދަ މއަްސަލއަެއް ހުށަހެޅިއްޖެއްޔާ އޭގެ ޑީޕަށް ގޮސް އޭގެ ކަން ހިނގާފައި އޮތް  

ގޮތް އަޅުގަނޑުމެންނާ ހަމއަަށް ގެނވެޭނީ އެކަމުގެ ފަންނީ ބޭފުޅުން ކަމަށވްާތީ. ދެން މިއީ ޓެކްނިކަލީ އަޅުގަނޑުމެން 

އެކީގައި   ނެތުމާ  ބޭފުޅުން  ޓެކްނިކަލް  އެހާ  ވެސް  އިދާރާގައި  މަޖިލީހުގެ  ރައްޔިތުންގެ  އަދި  ވެސް  ކޮމިޓީގައި  މި 

ބޔަަކު  ހަމަ  ބަލާފައި  މިނވްަރަކުން  ތަންދޭ  މީގައި  ބަޖެޓު  އަޅުގަނޑުމެންނަށް  ހމަަ  ފެންނަނީ  އަޅުގަނޑަށް 

 ހަޔަރކޮށްގެން މިކަން ދިރާސާކުރުމަށް. 

 

 ރިޔާސަތުން ވާހަކަދެއްކެވުން:

ޝުކުރއިްޔާ. އެންމެ ފުރަތަމަ އަޅުގަނޑު ދަންނވަާލީ މި މައްސަލަ ބެލުން ކުރިއަށްގެންދިއުމަށް. ދެން އެކަން ކުރާނެ  

ގޮތުގެ މަޝްވަރާއަކަށް އަޅުގަނޑު ހުޅވުައިލާނަން. ގައްދޫ ދާއިރާގެ އިއްޒަތްތެރި މެންބަރު ހުށަހަޅއުވްައި މައްޗަންގޮޅި  

ދެކުނު ދާއިރާގެ އިއޒްަތްތެރި މެންބަރު ތއާީދުކުރއެްވި މައްސަލަ ބެލުން ކުރިއަށްގެންދިއުމަށް. އއެވްެސް އިއްޒަތްތެރި  

ގޮތަކަށް އެނޫން  މިކަމުގައި  އިޢުތިރާޟުކުރައްވަންތޯ  އެހެނވްީމާ،  ؟ މެންބަރަކު  ފެންނަނީ.  އަޅުގަނޑަށް  ކަމަށް  ނެތް 

ކުރިއަށްގެންދާނީ މިކަން  ކިހިނއެްތޯ  އަޅުގަނޑުގެ ސވުާލަކީ  ދެން  ފާސްވީ.  މި  ބެލުން  މައްސަލަ  ދެނމްެ ؟ ކޮމިޓީން 

އެތަނަށް   ހޯދއަިގެން  ބަޔަކު  އަޅުގަނޑުމެން  ވަރަކަށް  ކޮންމވެެސް  މެންބަރު  އިއްޒަތްތެރި  ދާއިރާގެ  ވިލިނގިލި 

ފުރުޞަތު   މެންބަރަށް  އިއޒްަތްތެރި  ދާއިރާގެ  ގއަްދޫ  އަޅުގަނޑު  ވިދާޅުވީ.  އެ  ދިރާސާކުރުމަށް  މިކަން  ފޮނވުައިގެން 

 އަރވުާނަން.  

 

 ޒާހިރު ވާހަކަދއެްކެވުން: ގއަްދޫ ދާއިރާގެ މެންބަރު އަޙްމަދު 

އެހެންނަމވަެސް،   ވިދާޅުވީ.  އެ  ސަޢުދު  މެންބަރު  އިއްޒަތްތެރި  ސަޢުދު،  ވާހަކައެއް  ރަނގަޅު  ޝުކުރއިްޔާ. 

އަޅުގަނޑުމެން އެ ލެވަލަށް ދއިުމުގެ ކުރިން ފުރަތަމަ ބަލައިލަންވީ ކަންނޭނގެ ގާނޫނާ ޚިލާފުވެފައިތޯ، ކިހވާަރަކަށްތޯ  

އޮތީ ގާނޫނާ ޚިލާފވުެފަ. ފޯމިލޓިީސް ކިހިނއެްތޯ ގެންގޮއްސަ ހުރީ. ކޮން ގާނޫނަކާތޯ ޚިލާފވުީ، ކޮންކަމަކާތޯ ޚިލާފުވީ  

 އެ ޔަގީންކޮށްލަނވްާނެ ކަންނޭނގެ ފުރަތަމަ ކަމަކަށް. އެއީ އަޅުގަނޑު ފުރަތަމަ ހުށަހަޅަނީ. 

 

 ރިޔާސަތުން ވާހަކަދެއްކެވުން:

 .މެންބަރުއިއޒްަތްތެރި ގެމަނަފުށި ދާއިރާގެ  އާދެ! ؟ އާދެ! އިތުރު މެންބަރެއްގެ ޚިޔާލުފުޅެއް އެބއަޮތްތޯ މިކަމުގއަި

 

 އަޙްމަދު ސަޢީދު ވާހަކަދއެްކެވުން:ގެމަނަފުށި ދާއިރާގެ މެންބަރު 

ވިލިނގިލި ދާއިރާގެ އިއޒްަތްތެރި މެންބަރު ސަޢުދު ޙުސއަިނގްެ ހުށަހެޅުމަކީ ރަނގަޅު ހުށަހެޅުމެއް. އެހެންނަމވަެސް،  

މިހެން އަންނަ ވަރަށް ބއަވިަރު ކޭސްތައް އެބަ އާނދޭ އަޅުގަނޑުމެންނަށް އަސްލު. ރަށްގިރުމުގެ މއަްސަލައާއި ރަށުގެ  

ތިމވާއެްޓާ ޚިލާފަށް ކުރާ މައްސަލަތަކުގައި. ދެން މި ހުރިހާ އެއްޗަކަށް އަޅުގަނޑުމެން މަޖިލީހުގެ ބަޖެޓުން އެކަމަށް 

ހޯދއަިގެން އެކަން ކުރަނވްއެްޖެ ކަމުގައި ވާނަމަ އިތުރު ބަޖެޓު ކޯޑެއް   ޚަރަދުކޮށްގެން އީ.އައި.އޭ ކޮންސަލްޓެންޓުން 

އަޅުގަނޑުމެންނަށް  އެކަން  ކަންނޭނގެ  ލައިގެން  އެއްޗެހި  އެ  ބަޖެޓަށް  ކަނޑއަަޅައިގެން  އަޅުގަނޑުމެން  މިކަމަށް 

އެގޮތަށް ކުރެވޭނީ. އެއީ ވަރަށް ބއަވިަރު ކަންތައްތައް އަންނާނެ މިކަމާ ގުޅިގެން އަސްލު. އެހެނވްީމާ، އަޅުގަނޑަށް  

ފެންނަނީ މިހާރު ހެދިފައި އީ.ޕީ.އޭއާއި ސަރުކާރުގެ އެހެނިހެން އިދާރާތަކުން މިކަމާ ގުޅިގެން ހޯދިފައި ހުރި ހޯދުންތަކާ  

އަދި އެ އީ.އައި.އޭ ރިޕޯޓުގައި ފާހަގަކޮށްފައި ހުރި ކަންތައްތަކާ މި އެއްޗެހިތައް ފުރަތަމަ އަޅުގަނޑުމެން ސަރުކާރު  

 އިދާރާތައް މެދވުެރިކޮށް ދިރާސާއެއް ކޮށްލާފައި އެއަށް ގޮތެއް ނިންމަން އެގޮތަށް. 

 

 ރިޔާސަތުން ވާހަކަދެއްކެވުން:

އާދެ! ފީލްޑް އިނވްެސްޓިގޭޝަނއެްގެ ކުރިން އަޅުގަނޑުމެން މަޢުލޫމާތު އެއްކޮށްފައި އެކަން އިތުރަށް ބަލައިލުން ތި  

އެގޮތަށް   ބޭފުޅުން  ތި  ޒިޔާރަތްކުރެވިދާނެ  އަންބަރއާަށް  ވެސް  ފަރާތުން  ކޮމިޓީގެ  ދެއްތޯ.  ވިދާޅުވުމަކީ  ވިދާޅުވާ 

ގޮތަށް މަޢުލޫމާތު  އަޅުގަނޑުމެންނަށް ކުރެވިދާނެ ކަމެއް. ދެން އޭގެކުރިން ތި ވިދާޅުވި  އެއީވެސް  ނިންމވައަިފއިްޔާ. 

މިކަމުގައި   ވެސް  ފަރާތުން  ޑވިެލޮޕްކުރާ  އަންބަރާ  އަދި  ހޯދިދާނެ.  އިދާރާތަކުން  ބެހޭ  މިކަމާ  އަޅުގަނޑުމެންނަށް 

ޖަވާބުދާރވީާންޖެހޭނެ ކަމަށް އަޅުގަނޑު ދެކެން. އެހެނވްީމާ، ތި ބޭފުޅުން އެހެން ގޮތަކަށް ވިދާޅުނވުަންޏާ އަޅުގަނޑު  

ގުޅިގެން   މއަްސަލައާ  ހުށަހެޅުނު  މި  އަދި  މި ސވުާލުތަކާ  އިދާރާތަކަށް  ބެހޭ  ކަމާ  ނިންމަނީ  މި  މައުޟޫޢުގައި  މި 

ޖަވާބުދާރވީުމަށް ފުރުޞަތު ދިނުމަށް. އޭގެފަހުން އަޅުގަނޑުމެން ކޮމިޓީގައި އިތުރަށް މިކަމުގައި ކުރާނެ ކަމަކާ ބެހޭ 

މި ނ.އަތޮޅު   2ގޮތުން މަޝްވަރާކުރަން. އެހެނވްީމާ،   )ވަގުތުކޮޅަކަށްފަހު(  ވަނަ މއަްސަލައަށް އަޅުގަނޑު ދާނަން. 

ކއަުންސިލުން މި ފޮނުވާފައި އޮންނަ ސިޓީއެއް މިއީ އިނގޭތޯ. މި ސިޓީގައި ދެން ތި ބޭފުޅުންނަށް ވެސް ދެންމެ ތި  

ވިދާޅުވަނީ   އެ  ކަމަށް  ބޭނުމެއް  ގާނޫނު އިޞްލާޙުކުރުމުގެ  އިޞްލާޙުކުރަން.  ގާނޫނު  އެދިލައްވަނީ  މި  އިވިވަޑައިގަތީ 

ބޭފުޅުން  އެ  ސަބަބުތައް  އޭގެ  ދެން  ހަމަޖައްސަން.  އިންތޒިާމެއް  ގެނވެޭނެ  ރަށްރަށަށް  ކުނި  ރިސޯޓުތަކުގެ 

ބަޔާންކުރައްވާފައި އެވަނީ. މި މއަްސަލައިގައި އެ ފަރާތަށް އަޅުގަނޑުމެން ދޭނެ ޖަވާބަކާ ބެހޭ ގޮތުން އަޅުގަނޑު ތި  

ވަނަ މއާްދާގައި މި އޮންނަނީ އޮތޯރިޓީން ދޫކޮށްފއަިވާ    43ބޭފުޅުންގެ މަޝްވަރއާަށް މި ހުޅުވާލަނީ އިނގޭތޯ. މިހާރު  

މެނުވީ   މަތީން  ގޮތުގެ  ބަޔާންކުރާ  ހއުްދައެއްގައި  އއެްތަންކުރުމުގެ  ކުނި  ނުވަތަ  ލައިސެންސެއް  ކުނިމެނޭޖުކުރުމުގެ 

މި   ހިންގއަިގެންނވުާނޭ.  ހަރަކާތެއް  އުފުލުމުގެ  ކުނި  އަނެއްތަނަށް  އެއްތަނުން  ދވިެހިރއާްޖޭގެ  ފަރާތަކުން  އެއްވެސް 

މއާްދާގެ )ހ( ގައި އެހެން އޮތަސް ކުނި މެނޭޖުކުރުމުގެ އިންތޒިާމުތައް ހަމަޖެހިފައި ނެތް ފަޅު ރަށްރަށާއި ފިނޮޅާއި  

އިންތޒިާމު   މެނޭޖުކުރުމުގެ  ކުނި  ކުނި  އުފެދޭ  ދަތުރތުަކުގައި  ކުރާ  ތަންތަނަށް  އެފަދަ  އަދި  ތަނއެްގައި  ފަރުފަދަ 

ހަމަޖެހިފއަިވާ ސަރަޙައްދަކަށް ހިފއަިގެން އައުމަކީ ނވުަތަ ގެންދއިުމަކީ މި މާއްދާއާ ޚިލާފވުުމެއް ނޫނޭ. ދެން )ނ( 

ގައި މި އޮންނަނީ ރިސޯޓުތަކުގައި، ޓޫރިސްޓު ހޮޓާތަކުގައި، ސިނާޢީ އެހެނިހެން މަސއަްކަތްކުރާ ތަންތަނުގައި އުފެދޭ  

އަދި އުފއަްދާ ކުނި ދވިެހިރާއްޖޭގައި މީހުން ދިރިއުޅޭ އެއްވެސް ރަށއެްގައި ކުނި މެނޭޖުކުރުމުގެ މަރުކޒަަކަށް އެޅުމަކީ 

ނަމުގައި    43ކުށެކޭ.   މެނޭޖުކުރުމުގެ  ކުނި  ރަށްރަށަށް  ދިރިއުޅޭ  މީހުން  ކަމެއް  އޮތް  މަނާކޮށްފައި  މއާްދާގައި  ވަނަ 

މި   އެބަހުރި  ހަނދާން  އަޅުގަނޑު  ޑިބޭޓަކަށްފަހުގައި  އިންޓެންސިވް  ވަރަށް  އެއީ  އުފުލުން.  ކުނި  ރިސޯޓުތަކުން 

އަދި   ހިމެނި  ވެސް  ވާހަކަ  ފިނޮޅުތަކުގެ  ކޮށްފައި  މަޝްވަރާތައް  ގިނަ  ވަރަށް  އާދެ!  ގިނަ،  ވަރަށް  ކޮމިޓީގައި 

ރިސޯޓުތަކުގެ ވާހަކަ ވެސް ހިމެނި. އެހެނވްީމާ، އެ މއާްދާ ބަދަލުކުރަން ނ.އަތޮޅު ކއަުންސިލުން ހުށަހަޅއުްވާފައި އެ 

އޮންނަ ގޮތް ކޮމިޓީގެ މެންބަރުންގެ ވިސްނުންފުޅު ހުރި ގޮތެއް އަޅުގަނޑު ބަލާލަން ބޭނުނވްަނީ. ގެމަނަފުށި ދާއިރާގެ  

 އިއްޒަތްތެރި މެންބަރު. 

 

 އަޙްމަދު ސަޢީދު ވާހަކަދއެްކެވުން:ގެމަނަފުށި ދާއިރާގެ މެންބަރު 

ދެން   ނުއއެްދޭ.  އަދި  ހިސާބަކަށް  ބަދަލުކުރާ  މއާްދާ  މި  ގޮތުގައި  ފެންނަ  އަޅުގަނޑަށް  މުޤއަްރިރު.  ޝުކުރއިްޔާ 

އެބަދޭ.  ހަދަމުން  ސެންޓރަުތަކެއް  މެނޭޖުމަންޓު  ވޭސްޓް  އެޕްރޫވްޑް  މިހާރު  ސަރަޙއަްދުތަކުގައި  އެކި  ރއާްޖޭގެ 

އެހެންނަމވަެސް،   ގެންދވެޭނެ.  ކުނި  ރިޒޯޓުތަކުން  ސެންޓަރުތަކަށް  މެނޭޖުމަންޓު  ވޭސްޓް  އެޕްރޫވްޑް  އެހެނވްީމާ، 

ގަބޫލުކުރަނީ.   އަޅުގަނޑު  ކަމަށް  ނޫން  ކަމެއް  ރަނގަޅު  ހުޅުވާލުމަކީ  މިކަން  އާންމުކޮށް  ރަށަކަށް  ހުރިހާ  ރއާްޖޭގެ 

 އެހެންނަމވަެސް، ހއުްދަ އޮތް ތަންތަނަކަށް ގެންދއިުމުގައި ހުރަހެއް ނެތް ކަމަށް އަޅުގަނޑު ގަބޫލުކުރަނީ.  

 

 ރިޔާސަތުން ވާހަކަދެއްކެވުން:

އަޅުގަނޑުމެން    1:30ޝުކުރއިްޔާ.   އެކީގައި  ވެސް  އޮތުމާ  ވޯޓު  ކޮމިޓީ    2ގައި  ތެރޭގައި  މިނެޓއެްހއާިރު 

ދާއިރާގެ  ކެންދޫ  އެދެން.  ކުރިއަށްގެންދެއްވުން  ބަހައްޓވަައިގެން  ހަނދމުފަުޅު  އެކަން  ދެން  ނިންމާލަންޖެހޭނެ. 

 އިއްޒަތްތެރި މެންބަރު. 

 

 ވާހަކަދެއްކެވުން:  ކެންދޫ ދާއިރާގެ މެންބަރު ޢަލީ ޙުސއަިން

ސަރކިޔުލަރ  ވާހަކަފުޅަށް.  ދއެކްެވި  މެންބަރު  ދއާިރާގެ  ގެމަނަފުށި  ދެންމެ  ތއާީދުކުރަން  ހަމަ  ވެސް  އަޅުގަނޑު 

އަދި   އެކީގައި  ފެސިލިޓީސްތަކާ  އެހެނިހެން  ގެންދަންޖެހޭނީ.  ނޫން  ކުންޏެއް  ހަމައެކަނި  ދަންޏާ  އިކޮނޮމީއަކަށް 

ފޮރވުިފައިވާ   އުޅޭކަން  އެބަ  މީގައި  ފޭކެއް  އެހެނވްީމާ،  ދެވޭނީ.  އިކޮނޮމއީަކަށް  ސަރކިޔުލަރ  ބުނާ  އެ  ގޮސްގެން 

ބއަވިަރު ޕްރޮޕެގެންޑާ ކަންތައްތަކެއް. ނުފެންނަ ސައިޑެއް އޮތް ކަމަށް އަޅުގަނޑަށް ފާހަގަކުރވެެނީ. އެހެނވްީމާ، ފުޅާ  

ރަނގަޅަށް   ހަމަ  އަސްލު  ޑިސްކަސްކޮށްފައި  ދާއިރާއެއްގައި  ފުޅާ  ކަމަކަށް،  ނުކުރަންވީ  ކޮންމެހެން  ދާއިރާ، 

ސަރކިޔުލަރ އިކޮނޮމއީަށް ހަމަ ދާ ކަމަށް ވަންޏާ އަޅުގަނޑުގެ މައްސަލައެއް ނެތް. އެހެންނޫނީ އަޅުގަނޑަށް ހވީަނީ  

 އަދި މި ވަގުތަށް ކޮންމެހެން އަޅުގަނޑުމެން ބަދަލުކުރަންޖެހޭ ކަމަކަށް އަޅުގަނޑަކަށް ވެސް ނުފެނޭ.  

 

 ރިޔާސަތުން ވާހަކަދެއްކެވުން:

  .މެންބަރުއިއްޒަތްތެރި ވިލިނގިލި ދާއިރާގެ 

 

 ވާހަކަދެއްކެވުން:  ވިލިނގިލި ދާއިރާގެ މެންބަރު ސަޢުދު ޙުސއަިން

އަޅުގަނޑު ހަމަ މިހާރު ބއަެއް ކއަުންސިލުތަކުން ހަމަ އީ.ޕީ.އޭގެ ހއުްދައާ އެކީގައި ސެންޓަރތައް އެ މިންގަނޑަށް  

ގއާިމުކޮށްގެން މިހާރު މި ޚިދމުަތް އެބަދޭ ރިސޯޓުތަކަށް. ދެން އޭގެ ސަބަބުން އިކޮނޮމިކް ސަރކިއުލޭޝަނަކަށް އެބަ  

ރއާްޖޭގެ   މުޅި  ތަނަކަށް  ވަކި  މިހާރު ސެންޓްރަލއަިޒުކޮށް  ޑިބޭޓުކުރީ  މި  ކުރީގައި  އަޅުގަނޑުމެން  ދެން  ލިބޭ.  ޖާގަ 

ހުރިހާ ރިސޯޓއެްގެ ކުނި ސަޕްލއަިކުރުމަށް މިހާރު މި އޮތީ އެ ގެޕް އެގޮތަށް ހުޅވުާފަ. އެހެނވްީމާ، އެހެން އެއްވެސް  

ތަނަކަށް މީހުން ދިރިއުޅޭ އެއްވެސް ތަނެއްގައި މި ޚިދުމަތް މި ކުނި ނުގެނެވޭ ގޮތަށް. ދެން އަސްލު މިހެން ގެންދަން 

ހުރީ ކޮން ކުންޏއެްތޯ ބަލާއިރު އޮޕަރޭޝަނަލް ވޭސްޓު ހަމަ ކުނިތަކާއި މިހެން ހުރި އެއްޗެހި ވަރަށް މަދު އެއްޗެއް  

އެ  ރަށްރަށުގެ  ދިރިއުޅޭ  މީހުން  ޙަޤީޤަތުގައި  ހަމަ  ރިސޯޓުތަކުގައި.  މި  މިޖެހެނީ  ގެންދަން  އޮޕަރޭޝަނަށް  މީގައި 

ހަމަ  ގެންދއިުމަކީ  ސެންޓަރުތަކަށް  އިންނަ  ލިބިފައި  ހުއްދަ  އީ.ޕީ.އއޭިން  އޯޕަން  ކޮލިޓީގައި  އެ  އެގޮތަށް  ފެސިލިޓީ 

އެހެނވްީމަ   ކަމަށްވާތީ،  ކަމެއް  އަދާކޮށްދޭނެ  ދައުރެއް  މުހިންމު  ވަރަށް  ލެވަލްގައި  ސަރަޙއަްދީ  އެ  އިޤުތިޞާދަށް 

 އަޅުގަނޑު ވެސް ހަމަ މި ގަރާރަށް ތއާީދުކުރަން. 

 

 ރިޔާސަތުން ވާހަކަދެއްކެވުން:

 ފަހު ފުރުޞަތު މއަްޗަންގޮޅި ދެކުނު ދާއިރާގެ އިއްޒަތްތެރި މެންބަރު. 

 

 އަޙްމަދު ޚައިތަމް ވާހަކަދއެްކެވުން:  މއަްޗަންގޮޅި ދެކުނު ދާއިރާގެ މެންބަރު

ފާހަގަކުރވެެނީ   އަޅުގަނޑަށް  ގުޅިގެން  މިކަމާ  ވާހަކައަކީ  އަޅުގަނޑަށް  މީގައި  މުޤައްރިރު.  އިއޒްަތްތެރި  ޝުކުރިއްޔާ 

ދަނީ.  މި  ކުރވެިގެން  މި  މަސއަްކަތް  ހެދުމަށް  ގޮތުގައި  ވަސީލަތެއް  ލިބޭ  އާމްދަނީ  ކުންޏަކީ  އެއީ  އެއްކަމެއް 

ކޮމިޓީގައި   ގާނޫނުގައި  ވެސް  ފާސްކުރއިިރު  ގާނޫނު  މި  އަޅުގަނޑުމެން  މަތީން  އެގޮތުގެ  އެހެނވްީމާ، 

ގެންދވެިދާނޭ.  ތަންތަނަށް  ލައިސެންސް  އެ  ވިސްނާފައި  އޮތީ  މި  އަޅުގަނޑުމެން  ވެސް  މަސައްކަތްކުރަމުންދިޔައިރު 

އެހެނވްީމާ، އެ ލައިސެންސް ލިބޭ ފެނވްަރަކަށް އެތަނަށް ބލިްޑުކުރުމަށްފަހު އެތަނަށް ގެނދްއިުމަކީ މއަްސަލއަެއް ނޫން 

އިތުރަށް  ވެސް  އެކަމަކު  ނުފެނޭ.  މއަްސަލއަެއް  އަނއެްހެން  އަޅުގަނޑަށް  މިއަކު  އެހެނވްީމާ،  ޙަޤީޤަތުގައި. 

އަޅުގަނޑުމެން މި ކަންތައް ބަލަން ބޭނުންވާ ކަމުގައި ވެއްޖެއްޔާ އެ ގެންދެވޭ ކުނިތަކަކީ ކޮބައިތޯއާއި އެ އެއްޗެހި  

 ދިރާސާކޮށްލުން އެއީ ނެތް ކަމެއް ކަމުގައި އަޅުގަނޑެއް ނުދެކެން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

އާދެ! މިހާރު ވަރަށް ގިނަ އިއޒްަތްތެރި މެންބަރުންގެ ވިސްނުންފުޅު ހުރިގޮތް އަޅުގަނޑަށް މިހާރު އެނގއިްޖެ. ދެން  

އަޅުގަނޑުމެން   ގޮތުން  ޖަވާބެއްގެ  އެހެނވްީމާ،  ދެން  މައްސަލަ.  މި  ބޭނުންވޭ  ކޮންކްލޫޑުކުރަން  އަޅުގަނޑު  މީގައި 

ނުވެވޭ   އިއްތިފާގު  ކޮމިޓއީަށް  އިޞްލާޙުކުރަން  ވަގުތަށް  މި  މއާްދާ  އެ  ގޮތަށް  ހުށަހަޅުއްވާފއަިވާ  ކޮންކްލޫޑުކުރަމާތޯ 

ކަމަށް އިނގޭތޯ. އެހެނވްީމާ، އާދެ! އަޅުގަނޑުމެން ދަންނވަާނަން ކޮމިޓއީަށް އަދި ތި ހުށހަަޅއުވްާފައިވާ ގޮތަށް އެކަން  

 މި ވަގުތަށް ކުރުމަށް އިއްތިފާގު ނވުވެޭ ކަމަށް. މިހިސާބުން ނިންމާލީ އިނގޭތޯ ކޮމިޓީ.

